
A fundi stjórnar Sambands íslenskra sveitarfélaga þann 25. febrúar sl. 
var m. a. tekið fyrir bréf heilbrigðis- og tryggingarnefndar Alþingis, dags. 8. 
febrúar 1994, þar sem óskað er umsagnar um frumvarp til lyfjalaga 255. mál 
(heildarlög).

Svohljóðandi umsögn var samþykkt:

"Stjórn sambandsins er sammála því meginmarkmiði frumvarpsins að 
draga úr útgjöldum vegna lyfjaneyslu.

I fylgiskjölum með frumvarpinu kemur fram, að á Islandi sé aðgangur 
að lyfjum talinn góður, en rétt þykir að vara við því, að aukið aðgengi að 
lyfjum gæti aukið neyslu og þar með kostnað. Lyfjakostnaður á íslandi er 
talinn mjög hár vegna mikillar álagningar á lyf í heildsölu og smásölu. Aukinni 
samkeppni í lyfsölu verður þó tæpast við komið nema á höfuðborgarsvæðinu 
og allra fjölmennustu þéttbýlisstöðum, en þar er aðgengi að lyfjum 
auðveldast.

Heimild heilsugæslustöðva til að reka lyfjabúðir á þeim stöðum, þar 
sem lyfjafræðingur fæst ekki til starfa, er eðlileg eins og frumvarpið gerir ráð 
fyrir og er eina leiðin til að íbúar fámennari staða og í strjálbýli hafi eðlilegan 
aðgang að lyfjum. Á hinn bóginn er lagst gegn því ákvæði frumvarpsins, er 
gerir dýralæknum óheimilt að selja dýralyf með sama hætti og verið hefur.

Lagt ertil, að frumvarpið verði endurskoðað og gerðar á því þær 
lagfæringar, sem hér hafa verið lagðartil. Jafnfram ítrekar stjórnin þá skoðun 
sína, að leitað verði allra skynsamlegra leiða til að lækka lyfjakostnað í 
landinu."

Ofanritað tilkynnist hér með.

Virðingarfyllst,

Þórður Skúlason, framkvæmdastj.

